
Mir gloube a Gott, dass er üse Vater isch.  
Er isch dr Schöpfer vo de Mönsche  
und Herrscher über s Universum.  
Er liebt üs, wie sini eigete Chind.  
Er begägnet üs aus Person.  
 
Mir gloube a Gott, dr Sohn Jesus Christus.  
Er isch aus Gott uf d Wält cho us Fleisch und Bluet.  
Er hät Mönsche gheilet und nimmt Chrankheite und Schmärze uf sich.  
Er isch wäge dr Sünde vo de Mönsche gchrüzigt worde.  
Nach drü Täg isch är wieder uferstande und denn isch er wieder zrügg i 
Himmu ueche gange.  
Er isch d Brügg zwüsche üs und Gott.  
Er chlopft bi üs am Härz ah, und de chöi mir ihm d Tür uftue.  
 
Mir gloube a Gott, der Heilig Geist.  
Er wohnt i üs Mönsche.  
Er isch e unsichtbari Person.  
De Heilig Geist bringt üs derzue z gloube.  
Er schänkt üs Gmeinschaft und bringt üs zäme.  
 
Amen 


